
Room to Read

Tsengo ndi goni ḽo ṱalifhaho nahone ḽo khwaṱhaho.

Tsengo ḽi funa u fhufha mulamboni wa Tsianḓa. Ḽi 
anzela u fhufha tsimuni ya zwikoli ḽi tshi khou sedza 
zwiḽiwa.



3

Mutukana wa Tsengo u khou lwala. “Mutukana wanga 
u khou lwala,” hu amba Tsengo ḽo ṱungufhala.

Tsengo ḽi khou vhilaela nga ha vhulwadze ha 
mutukana wawe.

“Ndi nga ita mini?” Tsengo ḽi khou humbula.



4

Ndi ḓo mu isa kha Mudau. Mudau ndi dokotela 
ḽavhuḓi. U ḓivha nga malwadze manzhi.



5

Dokotela Mudau ḽa ṱola tshikukwane. “Uvhu ndi 
vhulwadze vhuhulu,” hu amba Mudau.

“Zwino ndi ite mini?” hu vhudzise Tsengo.



6

Mafhungo avhuḓi ndi a uri mutukana wavho u ḓo 
fhola! Vha tea u wana mudzi wa dirimia.

Dirimia i wanala kha tsimu ya zwikoli.



7

Tsengo ḽa ṱavhanya ḽa fhufhela tsimuni.

Musi Tsengo ḽi tshi khou fhufha tsimuni, ḽa vhona 
tshithu tshi ngaho sa dirimia.

Ḽi tshi ya fhasi ḽa wana uri a si muri wone. Ḽa ya 
phanḓa.



8

Nzie Tsengu, ya wela kha tombo.

“Ni khou ṱoḓa mini?”

“Baḽibu ya dirimi,” hu amba Tsengo.

Tsengu ya ranga phanḓa nahone Tsengo ḽa tevhela.



9

“Huurei! Mutukana wanga u ḓo fhola ṋamusi! Ndi na 
mushonga wa vhulwadze uvhu.”

Ḽa thoma u kokodza baḽibu ḽo ḓivhudza u wana 
mudzi.

Mavu o vha omesa nahone ḽi ṱavhanya u neta.

Tsengo o kundelwa u kokodza baḽibu ya dirimia.

“Irani ndi ni thuse,” hu amba Tsengu. Tsengo ḽa 
humbula uri Tsengu ndi ṱhukhu. Tsengo na Tsengu 
vha gwa baḽibu vhe vhavhili.



11

Tsengo ḽa kokodza baḽibu ya dirimia nga maṋala ayo.

Buu! Tsengo ḽa wela fhasi ḽo fara baḽibu zwanḓani 
zwayo.

Tsengu ya sea.

Ya vuwa, nga u ṱavhanya.

Tsengo ḽa fhufha nga u ṱavhanya ḽo livha hayani. Ḽa 
fhufha ḽo fara baḽibu zwanḓani zwaḽo.



13

Tsengu yo sala yo mangala. “Tsengo a ḽi na 
ndivhuwo,” hu amba Tsengu. Ya kona u fhufha.



14

Tsengo ḽa swika kha dokotela Mudau. A bika baḽibu. 
Nga murahu ha musi ḽo no fhola, a nwisa mutukana 
wawe.



15

Mutukana wa Tsengo a nwa mushonga a fhola. 
Mutukana wa Tsengo a vuwa mmbeteni wa 
vhalwadze.

A thoma u fhufhafhufha nga dakalo.



16

“Ndo hangwa u livhuwa Tsengu,” hu amba Tsengo. 
Tsengo na mutukana waḽo vha fhufha vha humela 
tsimuni ya zwikoli. Vha wana Tsengu nahone vha i 
livhuwa.


